
GOUVÈNÈ CUOMO ANONSE NOMINASYON LYNN MARNELLI KÓM DIREKTÈ DEVLOPMAN RELASYON 

ENTÈ-GOUVÈNEMNATAL EMPIRE STATE NAN LWÈS NEW YORK 

Moun ki nome  a pral sèvi kòm yon lyezon avèk Biznis yo, Gouvènman ak Kominote a pou ankouraje 

Opòtinite ekonomik ak kreye djòb nan rejyon an 

 

Gouvènè Andrew M. Cuomo jodia te anonse nominasyon Lynn Marinelli kòm Direktè Devlopman 

Relasyon Entè-gouvènemnatal Empire State nan (ESD) biwo lwès new york.  

 

“Kòm nap kontinye transfòme pati lwès New York ak kreye nouvo opòtinite ekonomik pou rejyon an 

avèk gwo inisyativ tankou Buffalo Billion, Mwen kontan pou m akeyi Lynn Marinelli nan ekip nou nan 

ESD,” Gouvènè Cuomo te deklare. “Madam Marinelli te travay avèk moun nan Konte Erie pou plis pase 

yon deseni, e kounye a li pral pote vas eksperyans ak konesans li nan kominote a nan nouvo wòl li a. 

Mwen aplodi angajman l nan sèvis piblik e mwen konfidan li pral ede ranfòse efò nou pou bati 

envestisman enteresan ak devlopman kap fè pati lwès New York avanse chak jou.” 

 

Madam. Marinelli pral pote anpil eksperyans ak yon dosye akonplisman nan travay avèk rezidan konte 

Buffalo ak Erie nan pozisyon an. Pi resamman, li te yon manm nan lejislati Konte Erie. Nan Lejislati Konte 

Erie, li te prezide Komite Anrichisman Kominotè, ki te gen sipèvizyon nan Kolèj Kominotè Erie, e li te yon 

manm nan Komite Devlopman Ekonomik, Finans ak Jesyon ak Komite sante ak Sèvis Imen. Li te travay 

nan Konsèy Envestisman sou mendèv depi kòmansman l nan Komite Planifikasyon Estratejik nan Konte 

Erie ak Buffalo. Li te egalman yon manm nan Konsèy Ajans Devlopman Endistriyèl Direktè yo. Pandan 

tout manda lejislativ 17 ane li a, li te travay sou finansman ak jesyon pwojè kapital konte a. Anplis de 

karyè li nan lejislati Konte Erie, Madam. Marinelli te travay nan anpil konsèy administrasyon kominotè. Li 

te kòmanse karyè l nan ekri pou UPI ak kowòdone relasyon piblik pou bizon Buffalo yo. Li te egalman 

Direktè Egzekitif pou Komisyon Fi yo nan Konte a. 

 

“Sa te yon vrè onè ak privilèj pou reprezante Nò Buffalo ak Vilaj Tonawanda nan lejislati Konte a depi 

1997 ,”Madam. Marinelli te deklare. “Sa se yon pi gwo onè ankò, grasa konfyans Gouvènè Cuomo, pou 

sèvi rezidan yo kounye a nan tout rejyon nou yo patikilyèman avèk anpil pwojè enteresan sa yo ki ankou 

nan Buffalo ak nan Lwès New York. Gouvènè te fè l yon priyorite devlopman ak siksè anpil inisyativ ki 

pral literalman chanje figi rejyon nou an. Map rete tann pou ede pouswiv elan enkwayab Gouvènè a te 

jenere nan pati lwès New York.” 

 

Wòl Direktè relasyon entègouvènmantal la se pou fasilite plizyè douzèn pwojè kounye a ak nan lavni nan 

travay kòm yon lyezon avèk tout nivo nan gouvènman an, biznis ak nan sikonskripsyon kominote a. 

Responsabilite Madam. Marinelli pral gen ladan pou fè rekòmandasyon  a ajans patnè yo, asosyasyon, 

komite, kowalisyon, ak gwoup defans pou pwomote, devlope ak enplemante inisyativ pwojè; ede pou 

bay ton, klima ak vizyon pou ESD nan pati lwès New York.  Li pral travay kounye pou idantifye ak devlope 

ajenda ak priyorite ESD nan rejyon an, ak fòmile estrateji kap kreye opòtinite pou ESD avanse priyorite 

sa yo. Madam. Marinelli pral egalman kontwole ak swiv lejislasyon ekonomik ki lye ak inisyativ bidjè ki 

gen enpak sou ESD, travay kòm pwen kontak ak lyezon pou manm gouvènman ak biznis kominote yo, ki 

reprezante ESD nan lwès New York nan reyinyon prive ak piblik avèk ofisyèl ki eli yo, gwoup kominotè, 

biznis òganizasyon ak antite kap kreye djòb; ak asiste nan planifye ak egzekite evènman pou ESD ki gen 

ladan reyinyon piblik, seyans fòmasyon, vizit biznis, ak kominike laprès. 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


